
Мөлдір ҚАЛЫМБЕТ,
«Сыр бойы»SbМӘСЕЛЕ

ҮКІМЕТ

САПАР

• 1996 жылы Алматыда Қазақстан Рес
публикасы мен Ресей Федерациясының 
Президенттері Каспий теңізі бойын
ша бірлескен мәлімдемеге қол қойды. 
Онда Қазақстанның Каспийдегі мұ най
газ ресурстарын барлау және өн діру 
жұмыстарын жүргізу бойын ша құ қығы 
және Ресейдің осы саладағы ынты
мақтастыққа дайындығы көр сетілген.

• 2000 жылы Алматыда БҰҰның 
Орталық Азияның экономикаларына 
арналған Арнаулы бағдарламасын (СПЕ
КА) таныстыру рәсімі болды. 

• 2010 жылы Астанада «Көрме» 
ор талығында ТМДға мүше мемле
кеттердің ұстаздарының, білім беру 
жүйесі қызметкерлерінің І съезі өтті. 

• 2011 жылы Түркітілдес мем
лекеттердің Парламенттік Ассамблеясы
на төрағалық Әзербайжан Республика
сынан Қазақстан Республикасына ресми 
түрде өтті.

• 2017 жылы Нұрсұлтан Назарба
ев І, ІІ дәрежелі «Ел қорғаны» медалін 
тағайындады.

• 2017 жылы баспа, радио және интер
нетжурналистика саласында «Үркер» 
ұлттық сыйлығы тағайындалатыны тура
лы жарияланды.

• 2019 жылы Бейжіңде «Бір белдеу, 
бір жол» аясында екінші халықаралық 
ынтымақтастық форумы өтті.

• 2001 жылы америкалық миллио
нер Деннис Тито ғарышкерлер Талғат 
Мұсабаев және Юрий Батуринмен бірге 
ғарышқа ұшты. Деннис Тито – әлемдегі 
тұңғыш ғарыш турисі.

• 2010 жылы Венадағы «Австрия 
банкінің» салтанат залында 19411945 
жылдары Австрия аумағында қаза тапқан 
қазақстандық жауынгерлерді еске алу 
кітабы таныстырылды. 

• 2016 жылы Астанада Біріккен 
Ұлттар Ұйымы Азықтүлік және ауыл
шаруашылық ұйымдарының Қазақстан 
Республикасындағы Байланыс және 
әріптестік бюросы ашылды (ағылшынша 
Food and Agriculture Organization, қыс
қаша FAO).

• 2018 жылы 100 млннан астам 
кітап сақталатын және әлемдегі ең үлкен 
кітапхана саналатын АҚШ Конгресі 
Кітапхана қорына Ілияс Есенберлиннің 
ағылшын тіліне аударылған «Көшпен
ділер» кітабы берілді.

Қызылорда облыстық қоғамдық-саяси газет  •  1929 жылдың 1 шілдесінен шығады

www.facebоok.com/syrboyi.kz/ https://twitter.com/syrboyiwww.instagram.com/syrboyi_kz  t.me/syrboyi_kz

Алдымен мына мәселенің ба
сын ашып алайық. Қазір Қазақ
станда мұнайдың бере кесінен 
бойымызды аулақ ұстап, эконо
миканы әртараптандыру бағы
тындағы жұмыстардың қызу 
жүріп жатқан жайы бар. Олардың 
ішінде бірқатар түйткілдер мал 
өнімдеріне қатысты. 

Сарапшылардың дерегі бо
йынша Қазақстанның мал өнім
дерін өндіру әлеуеті әзірге әлсіз. 
Қазір Қазақстанда өндірілген ет 

сұраныстың 80 процентін ғана 
қамтамасыз етеді екен. Қалған 
өнім шет елден тасымалдана
ды. Керісінше, экспорт өлшемі 
мүлдем жоқтың қасы. Бұл орай
да Қызылорда облысының 
жағдайы оншалықты мәз емес 
екенін білеміз. Әрине, мал басы 
өсуде, бірақ ол күткендегідей 
деңгейде болмай отырғанын 
жасыра алмаймыз. Алынған 
тақырыпты өзегіне жеткізіп тал
дау үшін біз облыстық статистика 

департаментіне арнайы қатынас 
жолдадық. Қатынаста 1991 және 
2020 жыл аралығында негізгі мал 
санын білу, оның қаншалықты 
деңгейде өскенін сараптау 
мақсаты көзделген еді. Енді кел
ген цифрларға көз жүгіртейік:

1991 жылы Қызылорда облы
сында 221 мың ірі қара, 1,6 млн 
қой мен ешкі, 71 мың жылқы, 26 
мың түйе болыпты. Бұл жоспар
лы экономиканың өмір сүрген 
соңғы жылы болып саналады. 
Әрине, жоспарлы жүйе мен 
нарықты салыстыруға болмай
ды. Қазір еңбекті ынталандыруға 
көп көңіл бөлінеді. Мемлекет 
тарапынан миллиардтаған теңге 
субсидияның бөлінуі – осының 
айғағы. 

ТӨРТ ТҮЛІКТІҢ ӨСІМІ МЕН ӨНІМІ
СТАТИСТИКА НЕ ДЕЙДІ?

Жолдасбек АҚСАҚАЛОВ,
«Сыр бойы»Sb

Бұл өзі қызық тақырып. Дұрысы, қызығынан гөрі 
шыжығы көптеу мәселе. Әңгіме Қазақстан бойынша және 
Қызылорда аймағы деңгейінде мал өнімдерін өндіру жайы 
туралы болмақшы. 

Таза ауада, табиғат аясында 
серуендеудің, дене шынықтырудың 
адам ағзасына тигізетін пайдасы 
зор. Әсіресе, қазіргі жағдайда шара
сыздықтан үйде таңылып отырғандар 
таза ауадағы әрбір сәттің қадірін білді 
десек, артық болмас. Айта кетейік, 

әңгіме сыртқы туризм жайында емес. 
Өйткені бұл бағытта турфирмалар, 
делдалдар жұмысын жолға қойып, 
тұрақты табыс тауып келеді. Десек 
те, қазіргі қауіпсіздік талаптарына сай 
уақытша тоқтап тұр. Ал ішкі туризмді 
дамытуға қаншалықты мән беріліп 
отыр? 

Осыдан бесалты жыл бұрын 
Қамбаш көлінің жағасы хан база
рындай қайнап жататын. Жағажайда 
100ден аса демалыс үйі болса, 
онда 20дан астам кәсіпкер қызмет 
көрсететін. Деректерге сүйенсек, 2019 
жылы мұнда 90 мыңның үстінде де
малушы болған. Ішкі туризмді қолдау 
мақсатында «Бизнестің жол карта
сы – 2020» бағдарламасы бойынша 
демалыс орнына сыртқы инженерлік 
инфрақұрылымдар жеткізілді. Алай
да дәл қазіргі таңда көлдің суы күрт 
аза йып, жағалауынан алыстап кет
кен. Осыған байланысты көлдің 
экологиялық жағдайы бақылауға 
алынып, қалпына келтіру бағытында 
жұмыстар жүргізілуде. 

ЭКОТУРИЗМДІ ДАМЫТУҒА НЕ КЕДЕРГІ?

– Балық шаруашылығына ерекше 
мән беру жөнінде «Жаңа жағдайдағы 
Қазақстан: Ісқимыл кезеңі» атты Пре
зидент Жолдауында атап көрсетілді. 
Үкімет басшысының тапсырмасына 
сәйкес өткен жылы қазан айында Эко
логия, геология және табиғи ресурстар 

министрлігі және Балық шаруашылығы 
ғылымиөндірістік орталығы бірлесіп, 
балық шаруашылығын дамытудың 
өңірлік бағдарламасын республика бо
йынша алғашқы болып бекіттік, – деді 
облыс әкімі Гүлшара Әбдіқалықова. 

Балық шаруашылығын жандан

дыруда Сыр өңірінің әлеуеті жоғары. 
Жергілікті сала өкілдері арнайы 
мем лекеттік бағдарлама аясында 
балық өсіру көлемін арттыруға да
йын екенін жеткізді. Бүгінде аймақта 
қуаттылығы 12,5 мың тонна болатын 
9 балық өңдеу зауыты бар. Олардың 
өндірістік қуаты саланы дамытуға 
және өндіріс көлемін екі есе арттыруға 
мүмкіндік береді. Айта кетейік, 
Үкіметтің Балық шаруашылығын да
мыту бағдарламасында балық өсіру 
көлемін 270 мың тоннаға дейін жеткізу 

көзделген. Оның 16 мың тоннасы 
Қызылорда облысына тиесілі.

Балық шаруашылығы комитетінің 
төрағасы Нариман Жүнісов аталған ме
жеге қол жеткізу үшін облыс аумағында 
балық өсіруге қолайлы су айдындары 
бар екенін, мұнымен тауарлы балық 
өсіру көлемін көбейтуге болатынын 
атап өтті.

– Қызылорда облысының табиғи
климаттық факторларын, Арал теңізі 
көлемін, күріш егу алқаптарында 
балық өсіру мүмкіндігін ескере оты
рып, өңір жылына 25 мың тонна 
балық өсіруге қабілетті. Сондықтан 
жергілікті тұрғындарды балық өсірумен 
айналысуға шақырамыз. Ол үшін 
өңірде теңіз де, тәжірибе де бар. Са
ланы мемлекеттік қолдау түрлері 
көбеюде. Біріншіден, тауарлы балық 
шаруашылығымен айналысу мерзімі 
49 жыл болып белгіленді. Бұл бизнес ке 
сеніммен инвестиция салуға және ұзақ 
мерзімді жоспар құруға ықпал етеді. Ал 
кәсіпшілік балық аулау үшін бұрынғы 
мерзім қалып, 5 жылдан 49 жылға дейін 
белгіленді. Сондықтан тауарлы балық 
шаруашылығымен айналысу тиімді, – 
деді ол.

Облыс аумағында Кіші Арал 
теңізі, Сырдария өзені және жергілікті 
маңызды 207 көл бар. Балық қорын 
сақтау және оларды жасанды жолмен 
көбейту мақсатында министрлікке қа
расты Қамыстыбас балық питом нигінде 
жыл сайын 15 млн дана балық шабағы 
өсіріліп, көлдер мен Кіші Аралға 
жіберілуде.

– Балық шаруашылығы бағдарла ма
сын жүзеге асыруға 29 млрд теңге қаржы 
тартылады. Осыған сәйкес 2030 жылға 
қарай облыстың балық экспортын 2, 
тауарлы балық өндіру көлемін 111 есе 
арттырып, 500ден астам жаңа жұмыс 
орнын құру жоспарланған. Нәтижесінде 
16 шарбақтық, 12 тауарлы балық 
өсіретін тоған шаруашылығы құрылып, 
3 тұйық жүйелі сумен қамтамасыз ету 
құрылғысы іске қосылатын болса, көл
тауарлы су айдындарының саны 55ке 
жет кізіледі, – деді облыстық табиғи 
ре сурстар және табиғат пайдалану
ды рет  теу басқармасының басшысы 
Бауыржан Шәменов. 

АРАЛ МАҢЫНЫҢ ЭКОЛОГИЯЛЫҚ ТҰРАҚТЫ 
ДАМУЫ НАЗАРДА

ҚР Экология, геология және табиғи ресурстар министрі Мағзұм 
Мырзағалиев жұмыс сапарымен Қызылорда облысына келді. Сапар 
барысында балық шаруа шы лығын дамыту, Арал теңізінің құрғаған 
табанын игеру бағытындағы жұмыспен, Қамбаш көлі және «Көкарал» 
бөгетінің жағдайымен танысты.

Ғазиза ӘБІЛДА,
«Сыр бойы»Sb

Адамның салауатты өмір сүруі үшін қажетті шарттардың бірі – 
дұрыс демала білу. Демалыс дегенде айтпағымыз жайлы орынға жатып 
алып, теледидар немесе смартфон қарау емес, әрине.

«САРЫ» МЕН 
«ҚЫЗЫЛДЫҢ» 
АРАСЫНДАҒЫ САБЫЛЫС

Бірер күн бұрын Қызылорда 
«қызыл аймақтан» «сарыға» 
өтті. Бірақ қуаныш көпке 
созылмады. 26 сәуірдегі дерек 
бойынша өңірде тағы 82 адам 
вирус жұқтырып, індет қайта бас 
көтерді. Статистикада тұрақ жоқ, 
дегенмен, ахуалдың қалыпты емес 
екені көзге ұрып тұр. «Жасыл, 
сары, қызылдың» арасында әлі 
қанша сабыларамыз белгісіз.

72 ДЕРЕК ТІРКЕЛДІ
Қызылорда қаласының Бас мем

лекеттік санитариялық дәрігері Ер
лан Ұзақбаев вирустың кең таралуына 
қауіпсіздік шараларының сақталмауы 
басты себеп екенін айтады. Науқастар 
саны сәт сайын көбеюде. Халық әлі де 
бетперделік режимге мән бермейді, ме
рекежиын өткізу тоқтаған жоқ. 

– Соңғы көрсеткіш жоғары. Ди
намикада жүргізілген зерттеулер 
саны артты. Апта ішінде 1687 зерт
теу жүргізілді, яғни орташа есеппен 
тәулігіне 250300 сынама алынған. 
Мәселен, Ұлттық сараптама орталығы 
облыстық филиалының вирусология 
зертханасында 2425 сәуір аралығында 
тапсырылған және тексерілген сына
малар саны 297, қалдық тест саны 15 
859ды құрайды. Сырқаттану 63,4 про
центке жоғарылаған. Бірақ әлі де каран
тин ережелерін сақтамай, айыппұлға 
тап болғандар бар. Жыл басынан бері 
72 дерек анықталды. Бізге белгісізі 
қанша?! Тойдуманнан тыйылуымыз ке
рек. Сақтыққа мән беретін сәтте салғырт 
болмайық, – деді Ерлан Ұзақбаев.

БАСПАСӨЗ – 2021

Құрметті оқырман
2021 жылдың екінші 
жартыжылдығына

«Сыр медиа» ЖШС қарасты 
газеттерге жазылу басталды.

 «Сыр бойы» газетіне 
жазылу бағасы: 

жекелер үшін: 6 айға – 3500 теңге.
Мекемелер үшін: 6 айға – 4500 теңге.

ЖОБА АВТОРЫН 
ҚАБЫЛДАДЫ

Президент Қасым-Жомарт 
Тоқаев «Qazaq Republic» жобасының 
авторы Сәкен Жолдасты қабылдады. 
Мемлекет басшысына «Qazaq 
Republic» брендінің дамуы, жаңа 
әзірлемелер мен жобалардың іске 
асырылуы жайында баяндалды.

Сәкен Жолдас ҚасымЖомарт Тоқаевқа 
отандық кәсіпкерлердің пандемия жағ
дайындағы жұмысы, бизнестің түйткілді 
мәселелерінің шешімі және мемлекеттік 
құрылымдар тарапынан көрсетіліп жатқан 
қолдау туралы айтты.

Сондайақ әңгімелесу барысында 
қазақстандық заманауи бірегейлікті қалып
тастыру жөнінде ұсыныстар айтылды.

Президент еліміздегі креативті ин
дустрия ны дамытуға мемлекет ерекше көңіл 
бөліп отырғанын атап өтті.

А.МАМИН 
О.БЕЛОЗЕРОВПЕН 
КЕЗДЕСТІ

ҚР Премьер-Министрі Асқар 
Мамин «Ресей темір жолдары» ААҚ 
бас директоры – басқарма төрағасы 
Олег Белозеровпен кездесу өткізді.

Тараптар теміржол көлігі және логисти
ка саласындағы ынтымақтастықты екіжақты 
форматта да, Еуразиялық экономикалық 
одақ шеңберінде де нығайту мәселелерін 
талқылады.

«Бірлескен көліктіклогистикалық ком
пания – Еуразиялық теміржол альянсы» АҚ 
(«БКЛК ЕРА») одан әрі дамыту перспекти
валары қаралды. Аталған интеграциялық 
жоба Қазақстан, Ресей және Беларусь аумағы 
арқылы «Қытай – Еуропа» бағыты бойын
ша тұрақты пойыздар құрамында транзиттік 
контейнерлік тасымалдау қызметтерін 
қамтамасыз етуге бағытталған.

– Қазақстан өзінің көліктіклогистикалық 
әлеуетін арттыруға ерекше көңіл бөледі. 
Темір жолдарды одан әрі дамыту, аймақтағы 
сауда мен транзит көлемдерін арттыру – біз 
үшін өте маңызды және басым міндеттер, — 
деді А. Мамин.

Қазақстан мен Ресей арасындағы жүк та
сымалдау көлемі 2020 жылы 85,6 млн тонна
дан асты. Осы жылдың I тоқсанында екі ел 
арасындағы контейнерлік тасымалдар 2020 
жылдың сәйкес кезеңімен салыстырғанда 
57%ке өсті.

Осы бағытта құны 6 млрд теңге 
болатын 9 инвестициялық жоба 
іске асырыла бастайды. Оның 
ішінде жалпы құны 900 млн теңгеге 
жылдық қуаттылығы 7 мың тоннаға 
жететін 3 балық өңдеу зауыты салы-
нып, балықты терең өңдеу кешені 
кеңейтіледі. Өңірлік бағдарламаға 
сәйкес 16 мың тонна балықтың 5950 
тоннасы (37 проценті) Қамыстыбас 
көлінің үлесіне тимек.

Аралдағы жиында жергілікті балық 
шаруашылығы саласының өкілдері 
жүзеге асырып жатқан жобалары ту-
ралы баяндады. Мысалы, «Арал СДО» 
ЖШС алдағы уақытта балық өңдеу це-
хын кеңейтіп, тауарлы балық көлемін 
арттырмақ. 

– Кіші Арал теңізіндегі 5 учаскенің 
табиғат пайдаланушысымын. 1854 
тонна балық аулау лимиті бекітілген. 
20 адамды тұрақты және 100 адам-
ды маусымдық негізде жұмыспен 
қамтамасыз етіп отырмын. Сонымен 
қатар, Арал ауданында «Тауарлы 
балықты өсіру және өңдеу кешенін 
кеңейту» жобасын қолға алып, балық 
өңдеу цехын кеңейтіп, көксерке өсіру 
мен тоғандық шаруашылықты дамыту 
ойда бар, – деді шаруашылық басшы-
сы Ә.Әйімбетов. 

Ал жылына 2 мың тонна балық 
өнімін шығаратын жеке кәсіпкер 
Т.Игіліков биыл 5-6 млн шабақ 
өсірмек. 

– Өткен жылы Түркістан облы-
сындағы тауарлы балық өсіру 
жұмысымен танысып, тәжірибе ал-
масып қайттық. Оң тәжірибесіне 
қызығушылық танытып, оны өзіміз 
де қолданысқа енгізуге дайын-
быз. Өңірлік бағдарлама осы салада 
еңбек етіп жүрген бізге көп көмегін 
тигізетініне сенеміз, – деді ол.

Арал теңізінің құрғаған табанын-
да бүгінде фитоорманмелиорациялық 
жұмыс жүргізілуде. Айта кетейік, 
оның көлемі – 4,6 млн гектар. 2,2 млн 
гектары Қазақстанға, 2,3 млн гектары 
Өзбекстанға тиесілі. Жыл сайын теңіз 
ұлтанынан 100 млн тонна тұз бен шаң 

көтеріліп, мыңдаған шақырымға тара-
лады. Бір түп сексеуіл 4 тонна көшкін 
құмды тоқтатуға ықпал жасайды. 

– Арал маңындағы экологиялық 
апат аймағы Мемлекет басшы-
сының ерекше бақылауында. Теңіз 
табанының тұзы мен жылжымалы 
құмын тұрақтандырудың экологиялық 
тиімді және қауіпсіз жолы – байырғы 
өсімдіктерді егу. Сон дықтан 2008 
жылдан бері республикалық және 
жергілікті бюджет есебінен Дүние-
жүзілік банк, Ғаламдық эко-
логиялық қор көмегімен мұнда 195 
мың гектардан астам жерге сексеуіл 
отырғызылды. Осындай жұмысты 
Өзбекстан да жүргізіп келеді, – деді 
М.Мырзағалиев. 

Жиында аймақ басшысы эколо-
гиялық апат салдарымен күрестің 
маңыздылығына тоқталды. 

– Арал дағдарысы теңіз маңын-
да өмір сүретін 35 млн адамға 
әсерін тигізіп отыр. Оның адамзат 
тарихындағы аса ірі экологиялық 
зардаптардың бірі екені баршамызға 
аян. Жойылып бара жатқан теңіз 
мәселесі біздің өңірге ғана емес, бүкіл 
әлемге қатер төндіреді. Тұздың ұшуын 
тоқтату және экологиялық жағдайды 
жақсарту мақсатында кейінгі 29 жыл-
да теңіз ұлтанының қазақстандық 
бөлігінде 195 мың гектар сексеуіл және 
басқа да галафитті (шөлейтті жерге 
бейімделген) өсімдіктер көшеті егілді. 
Бұл екпелер қазір табиғи жағдайда 
өсіп көбеюде, – деді облыс әкімі. 

Министр Арал маңының эко ло-
гиялық тұрақты дамуына ықпал ету 
үшін биыл «Арал маңының эколо-
гиялық бағдарланған аймақ тық да-
муы» атты аймақтық жоба басталғанын 

жеткізді. Оған Германияның эконо ми-
калық әріп тестік және даму федералды 
министр лігі 8 млн еуро бөлген. Жоба 
2024 жылдың маусым айына дейін 
Қарақалпақстанда, Өзбекстанның Хо-
резм облысында және Қазақстанның 
Қызылорда, Маңғыстау облыстарында 
жүзеге асырылады. 

Арал ауданындағы сапар барысын-
да Гүлшара Әбдіқалықова мен Мағзұм 
Мырзағалиев жергілікті ғалымдармен, 
тұрғындармен кездесіп, өңірдегі 
түйткілді проблемаларға, экология 
мәселелеріне қатысты ұсыныстарды 
тыңдады. Аралдың экологиялық проб-
ле масын шешуге атсалысуға ғалымдар 
дайын.

– Алдағы уақытта Арал табанында 
сексеуіл егудің арнайы бағдарламасы 
қабылданады. Көршілес Өзбекстанмен 
тәжірибе алмасу шаралары жалғасады. 

Ғалымдармен бірлескен экспедиция 
ұйымдастырылады, – деді министр.

Одан кейін М.Мырзағалиев 
Қамбаш көлі және «Көкарал» бөгетінің 
жағдайына көз жеткізді. Сырда-
рия өзені орталық атырауының оң 
жағалауын алып жатқан Қамыстыбас 
өзен жүйесінің экологиялық және 
халық шаруашылықтық мәні 
зор. Судың аздығынан Сырдария 
өзені бассейні кейінгі 2 жыл бойы 
«қоректенбеген». Сол себепті көлдің 
тек жартысы ғана толып, су жағалаудан 
200-300 метрге алыстап кетті. 

Облыс әкімі Гүлшара Әбдіқа-
лықова мен министр Мағзұм Мырза-
ғалиев жергілікті халықпен, маман-
дармен кездесіп, су проблемасына 
қатысты ұсыныстарды тыңдады. 

– Соңғы жылдары Сырдария 
өзеніндегі судың азаюы ауыл шаруа-
шылығына айтарлықтай қиын-
дық келтіруде. Облыстың негізгі 
шаруашылығы – суды көп қажет 
ететін күріш егісі екенін жақсы 
білесіздер. Алайда біз жылдан-
жылға күріш егісінің көлемін азай-
тып, ауыл шаруашылық саласын 
әртараптандыруды бастадық. Осы-
лайша суды үнемдеу жолдарын 
қарастырып жатырмыз, – деді аймақ 
басшысы.

– Су шаруашылығына қатысты 
жағдай қиын. Шұғыл шаралар 
қабылдау қажет. Сырдария өзенінің 
Аманөткел ауылы маңында су то-
рабын салу мәселесін қарау керек. 
Бұл Қамыстыбас және Ақшатау көл 
жүйелеріндегі су деңгейін ұстап, тол-
тырып отыруға мүмкіндік береді, – 
деді министр. 

Сонымен бірге Мағзұм Мыр-
зағалиев «Көкарал» бөгетін тексерді. 
Қазіргі уақытта бөгеттің бұзылған 
135 метр жерін қалыпқа келтіру үшін 
жобалық-сметалық құжат дайындалып 
жатыр. Оның әрі қарай бұзылуына жол 
бермеу шаралары жасалады. Жоба 
«Көкарал» бөгетін сақтап қалуға, 
осылайша 27 млрд текше метр суы-
мен Кіші Арал теңізін де ұстап тұруға 
мүмкіндік береді.

ОСКАР 
ЖЕҢІМПАЗДАРЫ 
МАРАПАТТАЛДЫ

АҚШ киноакадемиясы «Оскар» жүлдесінің 
жеңімпаздары тізімін жариялады. Әлемдегі 
ең беделді киносыйлықтың биылғы жылғы 
иегерлері анықталды.
 
93-ші рет өткізіліп отырған бұл шараға да коронави-

рус пандемиясы әсер етті. АҚШ-тағы кинотеатрлар жыл 
бойы жабық болды, сондықтан жарыс ағындық плат-
формаларда онлайн режимінде көрсетілген фильмдер 
арасында ұйымдастырылды. Осылайша, үміткерлер 
тізіміне үлкен, шағын экран өкілдері бірдей енді.

Netflix ірі ағындық қызметі номинация саны 
жағынан алға озды. 16 санатта 35 номинацияға қол 
жеткізді. Номинациялар саны бойынша екінші орынға 
Disney орталығы шықты. Оның үлесінде 15 номинация. 
Пандемияға байланысты жеңімпаздарды жариялау сал-
танатына 170 адам қатысты.

Сонымен «Үздік фильм» номинациясы режиссер 
Хлоя Чжаоның «Көшпенділер жері» кинотуындысы-
на, «Үздік актер» Энтони Хопкинске, «Үздік режис-
сер» Хлоя Чжаоға, «Екінші пландағы үздік әйел адам 
рөлі»  Юн Ё-Джонға, «Екінші пландағы үздік ер адам 
рөлі» Дэниэл Калуяға, «Үздік сценарий» Эмиральд 
Феннелдің «Үміт сыйлайтын қыз» туындысына, «Шет 
тіліндегі үздік фильм» Томас Винтербергке, «Үздік 
анимациялық фильм» Питер Доктер және Кемп Паэурс-
ке, «Үздік деректі фильм» Пиппа Эрлихке, «Үздік ән» 
«Иуда және қара мессия» кинокартинасындағы Fight 
for You шығармасына, «Үздік қысқаметражды фильм» 
номинациясы Трэвон Фри және Мартин Десмонд Роуға 
берілді.  Оған қоса «Манк» туындысының авторлары 
үздік операторлық жұмыс және көркемдік қойылым но-
минациясы бойынша «Оскар» жеңіп алды.

ГЕЙТС НЕ ДЕЙДІ?
Майкрософт негізін қалаушысы және 

бұрынғы басшысы Билл Гейтс әлем болашақ 
пандемияға дайын болу керек деп ескертті. 
Гейтс адамзат СOVID-19 пандемиясынан алған 
тәжірибесіне байланысты болашақта әлдеқайда 
ақылды болуы керек деп санайды.

– Бізде қазір қауіпсіздік сезімі бар. Ол  – жалған. 
Бұл мәселе алдағы он жылда болады деп ойламай-
мыз, сондықтан оған ақша салудың қажеті жоқ деп 
есептейміз,  – деді миллиардер. 

Ол COVID-19 пандемиясы инвестициялардың 
маңыздылығын көрсеткенін айтты. Сондай-ақ, мұндай 
оқиғаларға дайындықтың маңыздылығын ескеріп, індет 
өте күрделі проблемаға айналуы мүмкін екенін айтты.

– Егер алдағы бірнеше онжылдықта бір нәрсе 10 
миллионнан аса адамды өлтіретін болса, ол соғыс емес, 
жұқпалы вирус болуы мүмкін. Зымырандар емес, мик-
робтар, –  деді Гейтс.

Оның айтуынша, биологиялық қауіп-қатерге келген-
де, жеделдету керек. Келесі пандемия 20 жылдан кейін 
пайда болса, адамзатқа ол үлкен мүмкіндік, дейді Гейтс.

РЕСЕЙДЕ 10 КҮН 
ДЕМАЛЫС 

Солтүстіктегі көрші елде 1 мамырдан 10 
мамырға дейін демалыс жарияланды. Ал 
жұмысшылардың жалақысы сақталады. Ресей 
билігі бұл шешімді елде эпидемиологиялық 
жағдай тұрақталады деген үмітпен қабылдаған.

4 мамырдан 7 мамырға дейінгі жұмыс күндері 
төленуі тиіс жалақы сақталатын болды. Тиісті шешімді 
РФ президенті Владимир Путин қабылдаған. 

Ресейдегі Тұтынушылардың құқықтарын қорғау 
және адамның әл-ауқатын бақылау жөніндегі федерал-
ды қызмет басшысы Анна Попова Ресей басшысына 
мамыр айындағы демалысты ұзарту керектігі жөнінде 
ұсыныс жасаған. Ол ресейліктер үшін қос мереке 
арасындағы үзіліс халықтың қаладан-қалаға бірнеше рет 
сапар шегуіне әсер ететіндігін айтқан. 

Эпидемиологтар қазіргідей жағдайда мұндай жиі 
қарым-қатынастар қауіп тудырады деп санайды.  Анна 
Попова үзіліссіз демалыс Ресейдегі эпидемиологиялық 
ахуалды тұрақтандырады деп есептейді. Қазіргі 
уақытта Ресейде COVID-19-ға қатысты жағдай «азды-
көпті тұрақты» деп бағаланады. Бұл туралы вице-
премьер Татьяна Голикова айтты. Оның айтуынша, 
эпидемиологиялық бақылау күн сайын жүргізіліп отыр. 
Сонымен қатар ол өңірлерде біртіндеп шектеулерді азай-
тып, азаматтарға инфекцияға қарсы вакцина қабылдау 
керек екендігін ескертті. 

23 сәуірде Ресей президенті Владимир Путин ма-
мыр айындағы демалыс күндерін ұзарту туралы баста-
мамен келіскені белгілі болған еді. Ресей Федерациясы 
президентінің баспасөз хатшысы Дмитрий Песков ұзақ 
мерзімді демалыс жайлы шешімге түсініктеме беріп, 
локдаун туралы әңгіме болмағанын, сондықтан бар-
лар, мейрамханалар мен музейлердің жұмысы ретсіз 
тоқтамайтынын жеткізді.

АРАЛ МАҢЫНЫҢ ЭКОЛОГИЯЛЫҚ ТҰРАҚТЫ ДАМУЫ НАЗАРДА

– Осыдан 35 жыл бұрын Черно-
быль атом-электр станциясындағы 
жарылыстан төтенше жағдай болды. 
Апат салдарынан 5 млн-нан астам 
халық зардап шекті. Бұл техногендік 
апат ғасыр трагедиясына айнал-
ды. Апат тың салдарын жоюға Сыр 
елінен де азаматтар қатысты. Бүгінде 
олардың 300-ге жуығы ортамызда. 
Қазір залалдың зардабын жоюға 
атсалысқан азаматтардың мүддесін 
қорғайтын облыстық және қалалық 
«Чернобыль ардагерлері», «Ару-
Ана» қоғамдық бірлестіктері жұмыс 
істейді.  Чернобыль апаты – ХХ 
ғасырдағы адамзат баласының басы-
на түскен ең үлкен қасірет. 

Биыл тәуелсіздіктің 30 жыл ды-
ғы. «Ұлт мүддесі мен тәуелсіздік 
туын биік ұстау – әрқайсымыздың 
парызымыз» деген болатын Қа-
зақ  станның Тұңғыш Президенті-
Елбасы Нұрсұлтан Назарбаев. Ен -
деше, ел мерейін еселеп, тәу етер 
тәуелсіздігімізді баянды ету сіз 
бен біздің қолымызда екенін ұмыт-
пауымыз керек. Атаулы дата ая-
сында еліміздің халықаралық қауіп-
сіздікке қосқан үлесін наси хат тауға 
бағыт талған ауқымды іс-шаралар 

өтуде. «Ерлік – жан-дүниенің ұлы 
қасиеті» деген сөз бар. Өмірінің бір 
бөлігін, жауқазын жастық шағын 
қиыншылық кезеңде өткізген, ор-
тамызда жүрген рухы биік жандар-
мен жүздесу – бір ғанибет. Бүгінгі 
еске алу шарасының жалғасы 
ретінде өңірдегі барлық білім 
беру ұйымдарында онлайн ашық 
тәрбие сабақтары, музейлер мен 
кітапханаларында онлайн көрмелер 
ұйымдастырылады, – деді облыс 
әкімінің орынбасары. 

Шарада Чернобыль атом стан-
циясындағы апаттың салдарын 
жоюға қатысқан азаматтар марапат-
талды. «Чернобыль ардагерлері» 
қоғамдық ұйымының төрағасы 
С.Сәндібеков: 

– 1987 жылы маусым айында 
Сыр бойынан 30 адам аттандық, 
эшелонға тиеп әкетті. Мен онда 
электрик қызметін атқардым.  Киев 
қаласынан 120 шақырым жер екен. 
Бізді сол маңға жақын әрбір округке 
10-20 солдаттан бөлді. Келісім бо-
йынша алты айға апарған болатын. 
Мені үш айдан кейін шақырып, елге 
қайтуға бұйрық берді. Себебін сұра-
ғанымда «жасы жиырмаға тол ма ған-

дарды еліне қайтарып жатыр» деген 
жауап алдым. Содан елге оралдым. 

Бүгінде қатарымыз сиреп бара-
ды. Денсаулыққа зияны тиіп, мүгедек 
болғандары қаншама. Чернобыль 
апа тының салдарын жоюға қатысқан 
ардагерлерге мемлекет тарапынан 
қол дау бар. Медицина, қоғамдық кө-
лік ақысы сынды әлеуметтік жеңіл-
діктер қарастырылған, – деді ол.

Шара соңында Чернобыль 
құрбандарына ар нал ған ескерткішке 
гүл шоқтары қойылып, облыстың 
бас имамы Болатбек Абуов құран 
бағыштады. 

Жылдар өткенімен, сол кезде 
батылдық жасап, бауырлас халыққа 
қол ұшын берген азаматтардың 
ерлігін жас ұрпақ мәңгі есте сақтауы 
керек.

ЧЕРНОБЫЛЬ АПАТЫНЫҢ 
ЖАҢҒЫРЫҒЫ

 Сара АДАЙБАЕВА,
«Сыр бойы»Sb

Биыл – ел Тәуелсіздігіне 30 жыл. Мемлекет 
басшысы Қасым-Жомарт Тоқаев «Тәуелсіздік 
бәрінен қымбат» бағдарламалық мақаласында 

«Тәуелсіздіктің 30 жылдығына қадам басқан Қазақстан үшін 
биылғы жыл толымды істерге толы болуы тиіс» деп атап өтті.  Осы 
ретте кеше Чернобыль атом-электр станциясында болған апатқа 
35 жыл толуына орай Қызылордадағы «Тағзым» алаңында апат 
құрбандарын еске алу шарасы өтті. Оған облыс әкімінің орынбасары 
Серік Ахмет, қоғамдық бірлестік жетекшілері мен мүшелері, 
ардагерлер қатысты.

«QAZVAC»-ТЫҢ ЖАНА-
МА ӘСЕРІ ҚАНДАЙ?
Ендігі кезекте вакцина мәселесін 

кеңінен тарқатсақ. Жалпы, еліміз бо-
йынша 893 633 адам коронавирусқа 
қарсы вакцина салдырған. Оның 
ішінде өңірде І компонентті 21248, ІІ 
компонентті 6091 тұрғын алған. Бұдан 
бөлек, кешеден бастап қазақстандықтарға 
отандық «QazVac» вакцинасы егіле бас-
тады. Препараттың алғашқы 50 мың до-
засы өңірлерге жеткізілді. Қазақстандық 
вакцина, ең алдымен, коронавируспен 
күрестің алғы шебінде жүрген медицина 
қызметкерлеріне, полицейлерге, сондай-
ақ мұғалімдерге салынуда. Бұл ретте 

Денсаулық сақтау министрлігі «QazVac» 
қандай вакцина, оның жанама әсері бар 
ма?» деген сауалға толығырақ жауап бер-
ген болатын. «QazVac» – «өлтірілген» 
вирустан жасалған вакцина. Препарат 
коронавирус ауруының вирусы мен оған 
қосылған иммуностимулятордан тұрады. 
Одан бөлек, құрамында су және аздап тұз 
бар. Оны Білім және ғылым министрлігіне 
қарасты биологиялық қауіпсіздік пробле-
малары ғылыми-зерттеу институтының 
ғалымдары әзірледі. Вакцинаның тиім-
ділігі клиникалық сынақтардың бірінші 
және екінші фазасынан кейін 96%-ті 
құрайды. Отандық препараттан кейін 
пайда болатын иммунитет мутацияға 
ұшыраған кез келген вирусқа төтеп бере 
алады» деді қазақстандық вакцинаны 
өзіне сынаған ғалымдардың бірі Лесбек 
Құтымбетов. 

Сондай-ақ, ғалым екпе алғаннан кейін 
ине салған жер аздап ауырғанын, кейбір 
әріптестерінің терісі қызарғанын айтқан. 
Басқа жанама әсері байқалмаған және 21 
күннен соң қан құрамында коронавирусқа 
қарсы антидене пайда бола бастаған. Пре-
зидент Қасым-Жомарт Тоқаев та бұған 
дейін вакцина дайындауға атсалысқан 
ғалымдар мен мамандарға алғыс ай-
тып, барлық азаматқа қолжетімді болу 
үшін отандық екпе өндірісін ұлғайтуды 
тапсырған болатын. Бұл ретте Үкімет 
отырысында Денсаулық сақтау министрі 
Алексей Цой қазіргі вакциналауды ескере 
отырып, коронавирусқа қатысты мына-
дай жаңа болжаммен бөлісті. 

– Оптимистік сценарий бойынша  
вакциналау кестеге сәйкес жалғасса, бір 
тәулікте 3 мыңға дейін індет жұқтырған 

науқас тіркеліп, сәуір айының соңында 
шарықтау шегіне жетеді деп күтілуде. 
Реалистік сценарий бойынша, бір 
тәулікте жұқтырғандар саны 4 мыңға 
дейін тіркеліп, вирус мамырдың ортасын-
да шарықтау шегіне жетуі мүмкін деген 
болжам бар, – деді министр. 

С.Асфендияров атындағы ҚазҰМУ 
эпидемиология кафедрасының және 
Қазақ медициналық үздіксіз білім беру 
университетінің профессоры Сәкен 
Әміреев те көпжылдық тәжірибесіне 
сүйене отырып, «QazVac» вакцинасы-
на қатысты пікір білдірді. Профессор  
Қазақстанда бұған дейін ресейлік «Спут-
ник V» вакцинасы салынғанын және ол 
әлем бойынша ең сенімді вакцинаның 
бірі саналатынын алға тартты. Сондықтан 
қазір оны әлемнің 60-тан астам елі 

қолдануда, оның ішінде Қазақстан бар. 
Бірақ, еліміз жақында «QazVac» отандық 
вакцинасын жасап шығарды. Ол да 
қауіпсіз және тиімділігі жоғары, осы 
екі критерий қатаң сақталған. Өйткені 
ол барлық сынақтан өткен, сондықтан 
Дүниежүзілік денсаулық сақтау ұйымы 
қолдануға рұқсат беріп отыр.

ӨҢІРГЕ ВАКЦИНАНЫҢ 
2000 ДОЗАСЫ 
ЖЕТКІЗІЛДІ

Біздің өңірге осы «QazVac»-тың 2000 
дозасы келген. Бұл туралы кеше облыстық 
денсаулық сақтау басқар ма сының басшы-
сы Сәбит Пазылов хабарлады.

– Қазір 36200 вакцина келді. Оның 

34200-і «Спутник V», 2000-ы «QazVac» 
коронавирусқа қарсы екпесі. Барлық 
екпе талапқа сай, температуралық 
режимді қадағалайтын арнайы көлікпен 
халық санына байланысты егу орында-
рына жеткізілді. «Спутник V» барлық 
аудандарға бөлінсе, «QazVac» әзірге 
қалада егілуде. Ол екі дозалы және бір 
ампула бір адамға арналған, сонымен 
қатар отандық вакцина мұздатуды қажет 
етпейді, бұл екпе плюс 2-ден 8 градусқа 
дейінгі температурада сақталады, – деді 
басқарма басшысы. 

Індеттің алдын алу жолында 
атқарылып жатқан жұмыстардың бір па-
расы осы. Ал, екпені алу немесе алмау 
өз еркіңізде. Бірақ, әлемдік тәжірибе мен 
күнделікті күрделенген ахуалды саралай 
отырып, шешім шығарған маңыздырақ. 

«САРЫ» МЕН «ҚЫЗЫЛДЫҢ» АРАСЫНДАҒЫ САБЫЛЫС

БІРЖОЛҒЫ 
КӨМЕК 
БЕРІЛЕДІ

Қазақстандық Чернобыль 
ардагерлері биыл жалпы сомасы 
540,7 млн теңге көлемінде біржолғы 
төлем алады. Бұл туралы өңірлік 
коммуникациялар қызметінің 
брифингінде облыстық жұмыспен 
қамтуды үйлестіру және әлеуметтік 
бағдарламалар басқармасы 
басшысының орынбасары 
М.Әбдікәрімов айтты.

– «Ардагерлер туралы» заңды қабыл-
дау барысында апат салдарын жоюға 
қатысушыларды әлеуметтік қолдау шара-
лары күшейтілді. Арнаулы мемлекеттік 
жәрдемақы мөлшері көбейді. Оның 2021 
жылғы көлемі – 14 мың теңге шамасын-
да. Мүгедек болып қалғандарға одан 
бөлек күнкөріс деңгейі мен мүгедектік 
тобына, себебіне қарай мүгедектік бо-
йынша мемлекеттік әлеуметтік жәрдемақы 
төленеді. Жәрдемақы мөлшері жыл сайын 
инфляция деңгейіне байланысты өсетін ең 
төменгі күнкөріс деңгейіне сәйкес көтеріліп 
отырады, – деді ол. 

26 сәуір – Чернобыль апатының 
құрбандарын еске алу күніне орай жыл 
сайын облыста бірреттік әлеуметтік көмек 
көрсетіледі. 244 ардагерге жергілікті 
өкілетті органдар шешімімен бюд-
жет қаражаты есебінен 22,2 млн теңге 
әлеуметтік көмек көрсетілді. Облыстық 
бюджеттен қосымша біржолғы көмек 
көрсетуге қаржы қаралды. Төлем мамыр 
айынан бастап жүргізіледі.

«СБ» ақпарат



НазарSb 3www.facebоok.com/syrboyi.kz/ https://twitter.com/syrboyi www.instagram.com/syrboyi_kz №63 (20137) 27 сәуір, сейсенбі  2021 жыл

Әділет генерал-майоры, 3-сы-
ныпты мемлекеттік әділет ке-
ңесшісі, КСРО прокурату расы-
ның құрметті қызметкері, заң 
ғы  лымдарының докторы, профес-
сор, ҚР Бас прокуратурасы жанын-
дағы құқық қорғау органдары ака-
демиясы ның құрметті профессоры, 
Арал ауданының құрметті азаматы 
Сағындық Кемалұлы Жүрсімбаев 
айдынды Аралда дүниеге келген.

Сұрапыл соғыс кімді жетім-
сіретпеді десеңізші?! Әкесі Ке-
мал Жекімұлы Ұлы Отан соғы-
сына аттанғанда Сағындық екі 
жаста екен. Анасы Ақшол апа 
Сағындығын жетімсіреткен жоқ. 
Қиыншылыққа қарсы тұрып, кә-
мелетке жеткізді. Ақшол ана мыз-
дың қолынан талай дәм таттық. 
Ақжарқын, келбетті, айналайыны 
көп, аналық мейірімі төгіліп тұ-
ратын кісі еді. 

1957 жылы қаладағы Т.Шев-
ченко атындағы №13 орта мек-
тепті бітірген соң мал дәрігерлік 
мамандығын игеріп, сол кездегі 
ауыл шаруашылығы майталман-
дары Балпаш Асанбаев, Таймас 
Сырлыбаев ағалармен бірге қыз-
мет атқарды. 1962-1965 жылдары 
Германияда Кеңес Армиясы қа-
та рында әскери борышын взвод 
ко мандирінің орынбасары болып 
өтеді.

Ол Қазақ мемлекеттік универ-
ситетінің заң факультетін бітір-
геннен кейін 1970 жылы мамыр 
айынан бастап Ақтөбе облыстық 
прокуратурасында тергеуші, ал 
1973 жылдан Қазақ ССР проку-
ратурасының аса маңызды істер 
бойынша тергеушісі қызметтерін 
атқарған. Онан кейін республи-
ка прокуратурасында тергеу бас-
қармасының прокуроры, Алма-

ты облыстық со тының судьясы, 
Жетісу транспорт прокуроры, 
Алматы қаласы прокурорының 
бірінші орынбасары, Оңтүстік-
Шығыс (Алматы) аумақтық транс-
порт прокуроры болды.

Әділет генералы Сағындық 
Жүрсімбаев – еліміз тәуелсіздік 
алған жылдары оның құқықтық 
саласының қалыптасуына тіке лей 
атсалысқан адамдардың бірі. Сол 
кезде Қазақстан Ішкі істер ми-
нистрінің орынбасары, Қазақстан 
Бас Прокурорының орынбасары, 
Жоғарғы Кеңес депутаты (сот-
құқықтық реформалау және адам 
құқығы комитетінің төрағасы), 
Баға және антимонополиялық сая-
сат жөніндегі мемлекеттік комитет 
төрағасының орынбасары, Бас про-
куратурада департамент бастығы, 
Қазақстан Республикасы Бас про-
куратурасы институтының дирек-
торы қызметін атқарған.

АҚШ, Англия, Дания және 
Швеция мемлекеттерінде оқу 
же тілдіру курстарын бітірген. 
1998-2000 жылдары Президент 
жа нындағы адам құқығы комис-
сия сының мүшесі, 2009-2010 
жыл дары әл Фараби атындағы 
дис сер тациялық кеңес мүшесі 
бол ған. Қазір универси тет про-
фессоры. 2001-2004 жылдары 
ҚР Бас про куратурасы жанын-
дағы про куратура органдары заң-
дылығын, құқықтық тәртібі және 
кадр ларының біліктілігін арттыру 
мәсе лелерін зерттеу институтының 
дирек торлығын атқарды.

Сағындық саланың белгілі 
ғалымы ретінде танымал. Ол – 
«Қа зақстан Республикасының құ-
қық қорғау органдары», «Проку-
рорский надзор в Республике 
Казах стан», «Правоохранительные 

орга ны Республики Казахстан», 
«Уго лов но-процессуальное право» 
және де басқа оқулықтардың авто-
ры. Жалпы саны 170-тей ғылыми 
еңбегі жарияланған. Оның бас-
шылығымен бірнеше рет халық-
аралық ғылыми-тәжірибелік кон-
ференциялар мен семинарлар өтіп, 
ол материалдар баспада жарық 
көрген. Осы уақытқа дейін мем-
лекеттік органдардың заң шығару 
қызметіне белсене араласуда.

Халықтың біртуар ұлы Ә.Ке-
кілбаев «Елінің жел жағындағы 
панасы, ық жағындағы саясы бола 
білген, дауды, әділетті арашалаған 
пірәдар, зарыққанға – жебеу, та-
рыққанға – демеу, асқанға – тосқан, 
сасқанға – сая, ұрпаққа – ұстаз», – 
деген екен. Әрине, басыңа іс түс-
кенде араша сұрайтын азаматта-
рымыз болса деп тілейтініміз рас. 
Қысылғанда қол ұшын беріп, оның 
ішінде туған жерінен әдейілеп іздеп 
барғанда, Сағындық Кемалұлының 
ақыл-кеңесінен басқа, әділ заңмен 
араша түскен кездерін жерлестері 
ұмытпайды. Аманөткел елді меке-
нінде тұрған, Ұлы Отан соғысының 
екінші топ мүгедегі Әбдіраш Се-
гізбаевтың баласы Серік Сегізбаев 
Байқоңыр қаласында болған ай-
тулы қылмысқа қатысты деген 
күдікпен ұсталып, жазықсыз жан 
көп азап шекті. Серіктің заң аясын-
да жазықсыз екендігін дәлелдеп, 
қапастан шығарғаны үшін Са-
ғындыққа 90 жастағы Әбдіраш ата 
өмірінің соңына дейін ақ батасын 
берумен кетті. Марқұм Балзада 
апай да «Досыңның қабылдауында 
болдым, көп көмегі тиді» деп оты-
ратын.

Аралдың айтулы азаматтары-
ның бірі Оразғали Ерекешов 
аға  мыздың Сағындыққа айт қан 

ал ғысын да естігенім бар. Бұл 
Сағындық Кемалұлы жасаған жақ -
сылықтардың бірлі-жарымы ғана. 
Жұ байы Тамара Жанғабыл қызы-
ның азан шақырып қойған аты – 
Зухра. Қазақ ССР оқу ісінің озық 
қызметкері, педагогика саласын-
да көп жыл басшылық қызметте 
болған. Тамараның әкесі Жанғабыл 
Бітімбаевты білмейтін Арал аза-
маттары кемде-кем шығар. Олай 
дейтінім, Жәкең Арал ауданын-
да әскери комиссар болып ұзақ 
жыл қызмет атқарып, еліміздің 
қорғаныс саласына көп еңбек 
сіңірген азамат ретінде есте қалды. 
Ал анасы Шарипа апай да өмірде 
өрнегі қалған абзал жан еді.

Сағындық пен Тамара бір ұл, 
екі қыз тәрбиелеп өсірді. «Мәуелі 
ағаштың маңайы – базар» демекші, 
ұл-қыздарының бәрі әке жо-
лын қуып, заң саласында қызмет 
етуде. Ержаны мен Майгүлінің 
полковник шені болса, Гүлханы 
– белгілі, білікті адвокат. Бәрі 
де үйлі, бала-шағалы. Сағындық 
туған жерін ұмытқан емес. Аралға 
келіп, өткенге салауат, қосыл ған-
дарға құтты бол  сын айтып, туыс-
қандарының аман  дығын біліп тұ-
руды естен шығармаған.

2015 жылдың 8 желтоқсаны 
күні келінім Ләззат айы-күні же-
тіп, перзентханаға кеткен кезде 
Сағындыққа телефон шалып: 

– Сәке, 75 жасқа келген күнің-
мен құттықтаймын. Жаңа Ләззат 
келінім босануға перзент ханаға 
кетті. Аман-есен босанып ұл туса, 
атын Сәкен (біз Сағындықты Сәкен 
деп кеткенбіз), ал қыз туса, Зухра 
(Тамараның азан шақырып қойған 
аты Зухра, көпшілік Тамара деп 
кеткен) қоямын, – дедім. 

Сонымен келінім қыз бала 
босанып, есімін Зухра қойдым. 
Бұл – шынайы достықтың есте 
қалар белгісі. Зухра қазір 5 жаста, 
балабақшаға барып жүр. Пысық, 
Тамараға ұқсаған болу керек.

2020 жылы 8 желтоқсанда 
Сағындықты 80 жасқа толуымен от-
басымыз болып құттықтадық. Теле-
фон арқылы дидарласып, қуанысып 
қалдық. Сонда кішкентай Зухра да 
атасы мен әжесін құттықтап жат-
ты. Амандық-саулық сұрасқан соң, 
өзін Қазақстан Республикасының 
Бас прокуроры Ғ.Нұрдәулетов ар-
найы Алматыға келіп, қалалық 
прокуратурада қабылдағанын айт-
ты. Қазақстан Республикасының 
Президенті Қасым-Жомарт Тоқаев-
тан құт тықтау алған қуанышын 
жеткізді. 

Иә, Сағындықтай досым бол-
ғанына мақтанамын. 

Аманжол ЖОЛМАҒАМБЕТОВ,
КСРО және ҚР білім 

беру ісінің үздігі.
Арал қаласы

Әділет 
генералы

Тәуелсіздік алған тоқсаныншы жылдардың 
басында Алаш арыстарын ақтау жолында 
көптеген азаматтар ұлтжандылық танытты. Тарих 
ақтаңдақтарын ақтарып, жазықсыздарды жалған 
жаладан арашалап алу оңай болған жоқ. Олардың 
ішінде Түркістан республикасын құрып, елінің 
ұлт-азаттығы үшін күрескен М.Шоқайдың ісі де 
болатын. Бұл жауапты жұмыспен республика Бас 
прокуратурасында Сағындық Жүрсімбаев бастаған 
білікті мамандар тобы айналысты. Сөйтіп, Шоқай 
есімі ақталып, туған еліне қайта оралып, халқымен 
қауышты. Қуғын-сүргінге ұшыраған талай 
арыстардың рухы қайта жанданды.

2 Украинский фронт
Приказ №011/н

по 254 минометному полку 27 ми-
нометной Ленинградской бригады 
2-го Украинского фронта 5 ноября 
1944 г. от имени Президиума Вер-

ховного Совета Союза ССР
НАГРАЖДАЮ

медалью «За Боевые заслуги» 
рядового Якуба Махата Якубови-
ча номера миномета 3 батареи 1 

дивизиона.

14.10.1944 г. в районе дер. 
Маа ма противник окружил и кон-
тратаковал огневые позиции бата-
реи, тов. Якуба не смотря на силь-
ный ружейно пулеметный огонь 
противника продолжал находиться 
у миномета до тех пор, пока были 
израсходованы мины. После этого 
Якуба продолжал поражать про-
тивника из личного оружия унич-
тожив лично 4-х мадьяр.

1896 г. рождения, казах, 
б/партийный. В Красной Ар-

мии с 1941 г. призван 
Сырдарьинской РВК.

5 ноября 1944г. Командир 254 
минометного полка / Комиссаров/ 

Начальник штаба полка 
капитан /Пирогов/

* * *
Минометші Мақат Жақыпов 

осындай ерлік көрсетіп, «Жауын-
герлік еңбегі үшін» медалімен 
мара патталған. Одан басқа да 
соғыста ерлік көрсеткені үшін 
И.Сталин қол қойған бір бума 
алғыс қа ғаздары бар еді, таба ал-
май қалдық. Ол 1896 жылы туған. 
1941 жылы Қызыл армия қатарына 
алынып, соғысқа шақырылғанда 
45 жаста екен.

Соғыстан аман-есен оралып, 
ауылдағы колхоз жұмысына бел-
сене араласты. Ол кезде ауыл-
ша руашылық техникасы жоқтың 
қасы. Егін үшін жерді қолмен 
ашып, атыз соғып, тұқым сеуіп, 
уақытылы суарып, арам шөптен 
арылту керек. Піскен соң қолмен 
орып, қырманға тасиды. Қырманда 
бастыру, бастырылған дәнді та-
зарту, дайын болған соң арнаулы 
пунктке тасу тағы бар. Үлкендер 
«мөңкітке тасу» дейтін. Осы 
жұмыстардың басы-қасында пар 
өгіз жегілген арбамен Мақат ата 
жүретін. Пар өгізді күтуге, арбаны 
жақсы жағдайда ұстауға көп көңіл 
бөлетін.

Отан соғысына дейін де, 
кезінде де, кейін де колхоздағы 
егінді суару үшін колхозшылар 
сағасын Сырдариядан алып, қыс 
айларында дала қосында жатып 
канал қазатын. Оның ішінде әйел 
колхозшылар да болды. Мақат ата 
колхоздың белді мүшесі еді.

Ол кезде Сырдарияда су көп. 
Егін алыс та болса су баратын жер-
ге егілетін. Колхозшылар таңның 
атысы мен күннің батысына дейін 
жұмыс істейді. Сағатқа қарау, де-
малыс күн деген жоқ. Кейіннен 
совхоз құрылды. Сол кезде апта-
сына бір күн демалыс бергенде бір 
қарт колхозшы «Демалыс күн де-
ген немене? Далада жұмыс бітпей 
жатқанда не қылған демалыс?» деп 
қарсылық білдірген екен.

Мақат ата колхоздың, совхоз-
дың жұмысында жүргенде қолы 
қалт етсе, әсіресе, қыс айларын-
да ауылдан жырақ жерге барып 
қақпан, тұзақ құратын. Қақпаны, 
тұзағы майланса отбасына күн-
көріс болады. Елдің іші әлі соғыс-
тың зардабынан есін жия алмай 

жатқан уақыт. Ішіп-жем аз, киім-
кешек жүдеу. Сонда да Мақат 
ата сасқан жоқ. Жары Патшагүл 
Өмірзаққызымен бірге бес баласын 
асырап бақты, оқытты. Ұрпағын 
қазақи рухта тәрбиеледі. Ол кісі 
ешқашан намазын қаза қылып 
көрмеген жан еді. Тіпті майданда 
жүргенде де құлшылығын үзбеген. 
Бүгінде ұрпақтары еңбекте ата жо-
лын жалғастыруда.

Қазір Мақат ата өмір сүрген 
жер Сырдария ауданының Аман-
келді ауылы деп аталады. Ол 
кісі Кеңес үкіметі құрылғанда 
21 жастағы жігіт екен. Колхозда 
еңбек етіп, одан Отан соғысына 
қатысып, ерлік көрсетті. Одан 
аман-есен оралып, колхоз-совхоз-
да жұмысын жалғастырды. Елдің 
жақсы өмір сүруі үшін жарғақ 
құлағы жастыққа тимей қызмет 
еткен ол 1975 жылы 5 қыркүйекте 
өмірден өтті.

Мақат ата сияқты ардагер-
лер Аманкелді ауылында аз емес. 
Ауылға кіргенде Қостоған деген 
жер бар. Бұрынырақта елді мекен 
болған. Қызылорда қаласына ба-
ратын да, қайтатын да көліктер 
қазірге дейін сол жерден өтеді. 
Бір кездері колхозшы әрі майдан-
гер ескерткіші бар-тын. Иығына 
салған кетпені еңбек майданының 
алыбы етіп көрсететін ер адамның 
тұтас тұлғасы сомдалған мүсін 
жоқ болып кетті. Дерегін тауып, 
ескерткішті қайта орнатса, Отан 
қорғауда, бейбіт заманда болашақ 
үшін жанкешті еңбек сіңірген 
Мақат ата тәрізді азаматтар жас 
ұрпақ жадында мәңгі сақталар еді.

Әсия ӘБІШЕВА,
ұстаз, еңбек және тыл 

ардагері

Минометші 
майдангер

1944 жылдың қазан айы. Екінші Украин 
майданының 254 минометтік полкі 1-дивизияның 
3-батареясы Маам деревнясының аумағында жау 
қоршауына түседі. Жау әскері батареяның атыс по-
зицияларына қарсы шабуыл жасайды. Сын сағатта 
минометші қазақ жауынгері Мақат Жақыпов мылтық 
пен пулеметтен жауған оққа қарамастан, миналар 
таусылғанша минометтен жауды атқылайды. Осыдан 
кейін бір өзі 4 жау солдатын жойып, жеке қаруымен 
ұрысты жалғастырады.

Майдангер туралы бұл деректі немересі Берік 
Жақыпов түрлі мекемелерге сұраныс жіберіп, мұрағат 
деректерінен тапқан екен. 

КӘСІПКЕР ҚҰҚЫҒЫ 
ҚОРҒАЛСА, БИЗНЕС-АХУАЛ 
ЖАҚСАРАДЫ

Облыстық прокуратура аймақтағы бизнес-ахуалды 
жақсарту мен әкімшілік кедергілерді жою мақсатында біршама 
жұмыстар атқаруда. Осы орайда мобильдік топтардың 
жұмысы күшейтіліп, оларға шағым беру тәртіптері және 
сенім телефондары туралы мәліметтер прокуратураның, 
кәсіпкерлер палатасының ресми сайттары мен әлеуметтік 
желілердегі парақшаларында  жаңартылып, облыс және аудан 
орталықтарында билбордтар орнатылды. 

Мобильдік топтарға кәсіпкер-
лер ден өткен жылы барлығы 13 
арыз-хабарлама түссе, биылғы 3 
айда 17 арыз-хабарлама (сигнал) 
түсіп, прокуратураға сенім дең-
гейі артуда.

Бизнесті қорғау бойынша 
атқарылған жұмыстардың нәти-
жесінде 13 прокурорлық қада ға-
лау актісі енгізіліп, 87 кәсіп кер-
дің құқығы қорғалды. 12 адам 
тәртіптік, 1 лауазымды тұлға әкім-
шілік жауапқа тартылса, 2 заңсыз 
тексерудің және кәсіпкерлерге 
қатысты 9 әкімшілік өндірістің 
күші жойылды. Жалпы сомасы 
360 485 теңге айыппұлдан боса-
тылды. Мысалы, «QazBuildings» 
ЖШС директоры Н.Денеевтің 
арызын қарау кезінде облыстық 
мемлекеттік сәулет-құрылыс ба-
қылау басқармасының құрылыс-
монтаждау жұмыстарына лицен-
зия беруден екі рет негізсіз 
(заң мен көзделмеген талап қой-
ған) бас тартқаны анықталып, бас-
қарма басшысына қатысты әкім-
шілік іс қозғалды.

Қызылорда қаласының маман-
дандырылған әкімшілік сотының 
қаулысымен басқарма басшысы 
әкімшілік жауап кершілікке тар-
тылып, оған 61 257 теңге айыппұл 
салынды.

Кәсіпкерлерден түскен арыз-
дардың басым бөлігінде кедер-
гілерді азайтып, еркін жұмыс 
іс теуге қолайлы жағдай жасау 
туралы баяндалған. Бұл жағы да 
ескерусіз қалмады. Облыс тық 
прокуратураның наразы лы ғына 
сәйкес облыстың бас мемлекеттік 
санитариялық дәрі ге рінің қаулы-
сына өзгерістер енгі зіліп, көптеген 
кәсіпкерлік су бъек тілерге белгі-
ленген жұмыс уақыты бойынша 
шектеулер алынып, жекелеген 
бизнес субъектілерінің жұмыс 
уақыты  ұзартылды.

Карантин талаптарының сақ-
талуы бойынша санита риялық-
эпи демиологиялық бақылау 
ор  ганы бір кәсіпкерге екі рет 
заң сыз тексеру жүргізген. Тексе-
ру тағайындау туралы актілерде 
көрсетілген кәсіпкердің орнына 
басқа кәсіпкерге қатысты тек-
серулер жүргізіліп, кейінгісінің 
қызметкері әкімшілік жауапқа 
тартылған. Тексеру тағайындау, 
тексеру нәтижесі туралы актілер-
дің және ұйғарымдардың күші 
жойылды. Мемлекеттік кірістер 
органының 2 кәсіпкерге қатысты 
5 және агроөнеркәсіп кешеніндегі  
уәкілетті органның 3 кәсіпкерге 
қатысты заңсыз толтырған 3 
әкімшілік құқық бұзушылық тура-
лы хаттамасының күші жойылды.

Мемлекеттік тапсырыс бойын-
ша білім беру қызметін көрсеткен 
75 жеке балабақшаның 192,9 млн 
теңге бюджет берешегінің төленуі 
қамтамасыз етілді. Енгізілген 
про курорлық қадағалау актісінің 
қаралу нәтижесімен өткізілген 
мем лекеттік сатып алу бойынша 
9 кәсіпкердің жалпы сомасы 5,3 
млн теңге банктік кепілдемесі кері 
қайтарылды.

Өңірлік кәсіпкерлер палата-
сымен бірлесе атқарылған жұ-
мыстардың нәтижесінде Қазалы 
ауданаралық ауруханасы тара-
пынан дәрі-дәрмектер мен меди-
циналық бұйымдарды сатып алу 
шарттары бойынша фармацев-
тикалық компаниялар алдын-
да қалыптасқан 87,4 млн теңге 
қа рыздың төленуі қамтамасыз 
етілді.

Кәсіпкерлердің құқығын қор-
ғау бойынша Президент жүктеген 
тапсырманы мүлтіксіз орындау 
үшін бұл бағыттағы жұмыстар әлі 
де жалғаса береді. 

Облыстық прокуратура

«Транс Азия Констракшн» ЖШС ұжымы бас директордың орынба-
сары Шайменов Нурлан Алмасбаевичке ағасы 

Ерланның
мезгілсіз қайтыс болуына байланысты, қайғыларына ортақтасып көңіл 
айтады.

Елімізде мұнай-газ өндірісінің кө-
лемі жылдан-жылға азайып жатқаны 
мәлім. Ал ауыл шаруашылығы, егін егу 
кәсібі сонау тас дәуірінен келе жатыр. 
Сондықтан жас маманның таңдауы 
да осы болашағы бар сала болған. Ол 
Қазақ ұлттық аграрлық университеті 
мен С.Сейфуллин атындағы Қазақ 
агротехникалық университетінде аг-
ро номия мамандығын үздік диплом-
мен бітірген. 2019 жылы ауыл шаруа-
шылығы саласының магистрі дәрежесін 
қорғап шықты.

Кәсіби кадрға сұраныс жоғары. 
Бұл – жас агрономның ұстанымы. 
Адами капиталға басымдық берілген 
уақыт та маманның кәсібилігіне баса 
мән берілетіні де түсінікті. Расында 
кә сібилік – қай саланы болмасын алға 
сүйрейтін дағды. Сондықтан диқан-
шылық өнерді жетік меңгеріп, тәжі-
рибе жинаса, соны теориялық біліммен 
ұштастыруды ұмытқан емес. Ол ауыл 
шаруашылығы саласына жаңа техно-
логия келсе, сонымен танысуға, білуге 
құмартып тұрады.

Асылжан еңбек жолын 2017-2018 
жылдары Астана қаласындағы «Аста-
наЭкоСтандарт» ЖШС ірі жылы-
жай кешенінде өндіріс шебері болып 
бастаған. Кейін жылыжай химигі, агро-
ном көмекшісі қызметтерін атқарған.

– Жылыжай – ауыл шаруашылығы-
ның маңызды бір бағыты. Жыл он екі 
ай қияр, қызанақ өсірілетін. Алғашында 
күнделікті қияр мен қызанақты кү-
тіп-баптаумен айналыстым. Артық 
жа  пырақтарын қию, оны байлау, ар-
тық мұртшаларын жұлу, өнім жинау 
сияқ ты жұмыстарды жүргізіп отыр-
дым. Кейін жылыжай химигі ретінде 
өсімдіктерге қажетті барлық қоректік 
элементтердің балансын сақтап отыру, 
тыңайтқыштарды өз нормасында беру, 
зиянкестермен, өсімдік ауруларымен 
күресу жұмысын атқардым. Жалпы 
жылыжай дақылдары ашық топырақ 

дақылдарына қарағанда аурушаң, нәзік 
болып келеді. Дегенмен, пайда болған 
ауруды немесе зиянкестерді жоюға 
арналған өзінің пестицидтерін тиімді 
әрі өз мерзімінде қолданып отырсаңыз 
ешқандай қауіп төнбейді, – дейді ол.

Жылыжай кәсібінің болашағы зор. 
Оның жұмысын жандандырып, егіс 
көлемін арттыруда, сонымен қатар, 
шығынды азайтып, өнімді көбейтуде 
ауыл шаруашылығы мамандары мен 
ғылыми-зерттеу институттары ға лым-
дары бірлесіп жұмыс істеуде. Он да 
көктемнен бастап, ерте пісетін өсім-
діктердің сан алуан түрін өсіруге бо-
лады. Бұл бір жағынан жергілікті тұр-
ғындарды табиғи отандық өніммен 
қамтуға септігін тигізсе, екінші жағы-
нан экологиялық таза өнімнің адам ден-
саулығына тигізер пайдасы ұшан-теңіз.

– Жергілікті кәсіпкерлер тәжірибе 
жинақтау мақсатында ғылыми-зерттеу 
институттарымен етене байланыста 
болса, құба-құп. Кез келген кәсіп иесі 
арнайы маман емес. Сол себептен де 
тәжірибе алмасу жұмыстары жүргізілсе, 
жылыжай шаруашылығы қарқын алар 
еді. Бастаған істі соңына дейін апа-
руға сеп болады. Қазіргі таңда ауыл 
ша руашылығы саласында мегаполис-
терде, шет елдерде білім алып келіп, 
өңіріміздің дамуына өз үлестерін қосып 
жүрген жастар саны артуда, – дейді 
Асылжан Жарылқасынов.

Көктем туысымен аймақтағы ди-
қан қауымы егіс даласына шықты. Бұл 
мезгілдің әр күні жылға азық. 

– Қазір облыс бойынша шаруалар 
көктемгі дала және егін жұмыстарын 
бастады, егінге қажетті минералдық 
тыңайт қыш тар мен гербицидтер сатып 
алынды. Ауыл шаруашылығы техни-
калары толығымен дайын. Мемлекет 
тара пынан бөлінетін арзандатылған 
ди зель отынымен толық қамтылған, – 
дейді ол.

Ауыл шаруашылығы –
өндірістің ең маңызды буыны. Осы 
сала тірлігінен түзу жол тапқан 
жастардың да қатары көбейіп 
келеді. Сондай еңбекқор жастың 
бірі – Асылжан Жарылқасынов.

Көз көргендер «Жас кел-
се – іске» демей ме? Жұмысына 
жанашырлықпен қарайтын 
өз ісінің маманы ғана емес, 
агроөнеркәсіптің тірлігін ширатып, 
еңбектің жандануына үлес қосып 
жүрген агроном бүгінде ауыл 
шаруашылығы басқармасының 
егіншілік және өсімдік қорғау 
бөлімінің бас маманы болып 
қызмет етеді.

Биболат СӘТЖАН,
«Сыр бойы»Sb

АГРОНОМ 
ЖАСТАР 
АЗ ЕМЕСБүгінгі уақытқа келейік. Ірі қара саны 2020 

жылы 342 мыңға жетіпті. Керісінше, қой мен 
ешкі саны екі есе азайған. Демек, біз соңғы отыз 
жыл көлемінде түліктің бұл түріне оншалықты 
мән бермегеніміз айқындалады. Керісінше, отыз 
жыл ішінде жылқы саны екі еседен астам өсіп, 
165 мың басқа жеткен. Сол сияқты түйе саны 
20 еседей өсіп, 515 басты құраған. Цифрлардың 
өзі көп нәрседен хабар береді. Біздің мал 
шаруашылығындағы бүгінгі жағдайымыз осын-
дай. 

Статистика көрсетіп отырғандай, фермерлер, 
әсіресе, ірі қара мен жылқы және түйе өсіруге 
айрықша мән беруде. Оның себебі түсінікті. 
Аталған түліктің өнімі қазір өтімді. Қымыз бен 
шұбат, одан қалды, еті халық арасында, тіпті 
кейбір жақын, алыс шет елдерде үлкен сұранысқа 
ие болып, фермерлерді табыс табуға ынталан-
дырып отырғанын байқаймыз. Алайда, бұл – 
мәселенің күнгейі. Оның көлеңкелі жақтарын 
айналып өтуге болмайды. Мал өнімдері дегенде, 
әсіресе, Қазақстанның шет елден сүт және оның 
өнімдерін тасымалдауы жақсылықтың нышаны 
дей алмаймыз. Төрт түлікті баптап өсірген қазақ 
үшін қазір бірқатар өнімдерді импорттауға тура 
келгеніміз өмірдің шындығына айналды. 

Статистиканың бірлі-жарым дерегі көңіл 
көншітпейді. Айталық, 1990 жылы Қызылорда 
облысында 108 мың тонна сиыр сүті өндірілсе, 
2020 жылғы көрсеткіш 90 мың тоннаны құрайды. 
Сонда облыс 30 жыл ішінде сүт өндіру бойын-
ша Кеңес одағы құлайтын жылғы деңгейге де 
жетпепті. Неліктен? Бұл жерде цифрлардың 
біршама алшақтығына біз күмәнданғанымызды 
жасыра алмаймыз. 1991 жылы облыстағы халық 
саны 586 мың болса, қазір ол 800 мыңнан асып 
кетті, яғни екі есе көп. Бұрын және қазір қанша 
сүт өнімдерін тұтынамыз? Бұл сұраққа жауап 
беру біршама ойларға жетелейтін сыңайлы. 

Бірқатар мамандармен телефон арқылы 
сөйлестім. Олардың қатарында бұрынғы 
кеңестік «қызыл директорлар» бар. Сол 90-
жылы сүттің бір литрі майлылығына қарай 18-
20 тиыннан сатылатын. Қазіргі баға – 220 теңге. 
Әрине, оның бұрынғы уақытпен салыстырғанда 
қаншалықты арзан немесе қымбат екенін 
бағамдау қиын. Дегенмен, салыстырмалы түрде 

біршама деректерді алға тартуға болады. Кеңес 
дәуірінде жұмыссыздық болмайтын, негізінен 
халықтың алатын тұрақты жалақысы орта есеп-
пен 120 рубль құрады. Рубльдің сатып алу құны 
жоғары. Осының өзінен халықтың сұранысы 
қаншалықты қанағаттандырылғанын бағамдауға 
болады. Ал қазіргі нарықта тапшылық деген 
болмайды, барлығы дүкен сөрелерінде немесе 
тұтыну базарларында самсап тұр. Керісінше, 
олардың бәрін сатып алуға немесе қажетті 
деңгейде тұтынуға халықтың тұрмыс деңгейі 
көтере бермейтінін және есте ұстанғанымыз аб-
зал. 

Біз неліктен ағарғанға қатысты мәселе 
көтеріп отырмыз? Себебі біздің ішкі рынокта 
ет және ет өнімдерін тұтынуға қатысты пікірлер 
әркелкі. Бұл өнімдерді халықтың барлығы тиісті 
мөлшерде тұтынуға материалдық жағдайы 
көтере бермейді. Миллиардтаған теңге субси-
дия бөлінгенімен қазір бұл саладағы жағдай 
айтарлықтай өзгере қойған жоқ. Дұрысы, өнімнің 
арзандауына субсидияның ықпалы өте аз. Бұл, 
әлбетте, сүт өнімдеріне қатысты. Бұған қосымша 
сырттан, яғни импортталатын сүт өнімдерінің 
қымбат екенін және ескергеніміз абзал. 

Сарапшылардың айтуынша, Еуропада сүтті 
қабылдаушы мен оны өткізушінің арасы 50 
шақырым алшақтықты құрайды. Ал біздегі ара 
қашықтық одан он есе жоғары, яғни тасымал 
шығыны көп. Көп жағдайда ол рентабельді емес. 
Бұған қосымша айтарымыз, Сыр өңірінің табиғи 
жағдайы қолайсыз. Ол әдетте мал азығындық 
дақылдардың өзіндік құнының шарықтап 
кетуіне әкеп соғады. Біз бұл орайда мемлекеттік 
субсидияның берілгенін қолайлы көреміз. Алай-
да, мемлекеттің қаржысы барлық салаға жете 
бермейді. Мәселенің бар түйткілі осында. 

Сонымен, бүгінгі мәселенің жай-жапсарынан 
оқырмандарды біршама хабардар еттік деп ой-
лаймыз. Иә, мәселе күрделі. Сонымен бірге оны 
шешу жолдары да біршама түйткілдерді алға тар-
тады. Біздіңше, бұл орайда бірыңғай мемлекеттік 
қолдауға сүйенбей, өзіміздің де мәселеге деген 
оңтайлы көзқарасымыздың қалыптасқаны дұрыс 
деп ойлаймыз. Қалай болғанда да нарықтың аты 
– нарық. Ол әрдайым мемлекеттің қолдауына 
сүйенуді қалай бермейді. 

ТӨРТ ТҮЛІКТІҢ ӨСІМІ мен ӨНІМІ
СТАТИСТИКА НЕ ДЕЙДІ?

Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Міне, ертегінің бала 
санасына, жан-дүниесіне 
ықпалы зор екенін осыдан 
көруге болады. Осылайша 
ертеден қалыптасқан дана-
лық негізі бар ертегіні са-
наға сай ықшамдап, оңай 
түсіндірген. Балаларға ерте 
жастан ертегі-аңыздар мен  
қазақтың бай ауыз әдеби-
етін ұғындырған. Бүгінде 
ертегі-аңыздарды айтып 
бе ретін әжелер мен аналар-
дың міндетін «Нартай бүл-
діршіндері» қуыршақ тобы 
атқарып отыр. Олар көрер-
мен көзайымына айналып, 
қатарын көбейтуде.

«Нартай бүлдіршіндері» 
қуыршақ тобы 2004 жылы 
облыстық Н.Бекежанов 
атын дағы қазақ музыкалық 
драма театрының жанынан   
құ рылды. Ең алғаш халық 
ертегісі «Алтын сақа» қойы-
лымымен шымылдығын 
түрді.  Топ театрдың көр-
кемдік жетекшісі Хұсейін 
Әмір-Темірдің қолдауымен, 
Күләш Жанмұратованың 
жетекшілігімен ашылды.  
Қуыршақ тобының өсіп-өну 
жолында аянбай еңбек етіп 
келе жатқан мәдениет сала-
сының үздігі Күләш Жан-
мұратова шығармашылық 
ұжымның бүгінгі жағдайы 
мен жеткен жетістігі, тыны-
сы жайлы әңгімелеп берген 
болатын. 

Бүгінде қуыршақ тобы-
ның репертуарында «Қозы 
мен лақ», «Ит пен мысық, 
тышқан дос», «Тапқыр бұ-
зау», «Достық қымбат бәрі-
нен», «Тосын сый», «Ба-
лапан қораз», «Қожа мен 
спорт», «Қаңбақ шал» сын-
ды отызға тарта қойылым 
бар. Қойылымның бәрі де 
көркемдік кеңестен өткен, 
мағынасы мен мәні үйлескен 
ертегілер. Мазмұны бай ер-
тегілер достықты, адалдық 
пен адамгершілікті, жақ-
сылықты пен мейірімділік-
ті дәріптейді. Балалардың 
бойында осы қасиеттердің 
дамуына ықпал етеді. 

– «Нартай бүлдіршін-
дері» қуыршақ тобы жұ-
мысын бастағалы көптеген 
жетістікке жетті. Кішкентай 
көрерменнің жүрегіне жол 
таба білді. Айтары бар өне-
гелі ертегілері көпшіліктің 
ыстық ықыласына бөленді. 
Біздің қуыршақ тобы жыл 
өткен сайын жаңа белес-
терді бағындырып, тәжіри-
бесі мен біліктілігі ұштас-
қан артистермен толығуда. 
Әрбір қойылымға үлкен 

жауапкершілікпен дайында-
ламыз. Себебі, жас көрер-
меннің талғамынан шығу 
оңай емес. Репертуарды да 
жаңа қойылымдармен то-
лықтырып отырамыз. Қазақ 
ертегілерінен өзге әлемдік 
балалар әдебиетінен де сыр 
шертеміз, – дейді ол.

Қуыршақ тобы же-
текшісінің сөзінше, театр 
артис терінің жоғары білімі 
бар. Ұжымда  білікті де 
тәжірибелі 7 маман еңбек 
етеді. Олар: Айгүл Қиятова, 
Айқыз Қосмаханова, Раушан 
Каймашова, Нұрбек Ерден, 
Баян Қали, Көшербай Ердан 
және Төребай Тұрсынбай. 
Жаңашылдыққа жаны құ-
мар өнер ұжымының қатары 
кейінгі жылдары жас маман-
дармен толықты. 

– Жеткіншектермен жұ-
мыс істегеннен кейін бала-
мен бала болуға тырысамыз. 
Айналаға сәби көзбен қарап, 
қуыршаққа сенеміз. Біздің 
ішкі дүниеміз қуыршаққа 
жан бітірмесе, онда бала-
ның да әлемін түсіне алмас 
едік. Сондықтан әрбір қыз-
меткер бала тілімен сөйлей-
ді,  – дейді К. Жанмұратова.

Бүгінде қуыршақ то-
бының жеткен жетістігі 
аз емес. Өзге өңірлердің 
 театрларымен берік шығар-
машылық байланыс орна-
тып келеді. Көптеген бай-
қауларға қатысып, же ңіс 
тұғырынан көрініп жүр. 
Мәселен, 2007 жылы «Орте-
ке» І халықаралық қуыр шақ 
театрлары фестивалінде ҚР 
Мәдениет және ақпарат ми-
нистрлігінің Алғыс хатын 
алды. 2006-2009 жылдары 

еліміздің  қалаларына га-
строльдік сапармен шығып, 
балдырғандарды ерекше 
қо йылымдармен  қуантты. 
2017 жылы EXPO қар-
саңында Нұр-Сұлтандағы 
Қ.Қуанышбаев атындағы 
мемлекеттік академиялық 
қазақ музыкалық драма те-
атрында «Балапан қораз» 
ертегісін қойып, көрер-
меннен оң бағасын алды. 
«Түркістан – Түркі әлемінің 
мәдени астанасы» бағдар-
ламасы аясында Шымкент  
және Түркістан қалаларын-
да «Ортеке» V халықара-
лық қуыршақ театрларының 
фестивалі өтті. Фестиваль 
дамуы кенжелеп қалған 
қуыршақ театрларының жұ-
мысын қайта жаңғыртқан 
жақсы бастама болды. Оған 

«Нартай бүлдіршіндері» 
қуыр шақ тобы мүшелері қа-
тысып, тәжірибе алмасты.

Карантин кезінде қуыр-
шақ тобы тосылып қалма-
ды. Балаларға базарлық 
сыйлап, онлайн режимде 
жұмысын жалғастырды. 
Үйде отырған баланы қуан-
ту үшін, уақытын тиімді 
пайдалану мақсатында «Он-
лайн ертегі» жобасын қолға 
алды. Күн сайын әртүрлі 
ертегі театрдың әлеуметтік 
желідегі парақшасында жа-
рияланды. Ол «Күләш әжей-
дің ертегілері» деп аталды. 
Театрдың әдебиет бөлімінің 
меңгерушісі Ұлбосын 
Қылышбаеваның айтуынша,  
желіге салынған ертегілер 
балалар мен  ата-аналар та-
рапынан үлкен сұранысқа 
ие болған.

Бүгінде қуыршақ тобы-
ның жұмыс істеуіне барлық 
жағдай жасалған. Сахналық 
киімдер, құрал-жабдықтар 
заман талабына сай. Ал, 
қуыршақтарды Алматы, 
Шымкент қалаларынан ал-
дырады. Театр ішінен ар-
найы кіші зал ашылған. 
Қойылымдар сонда сахнала-
нады. Ұжым бір спектакльге 
кемі екі ай да йындалады. 
Әбден пісіп жетілген дүни-
ені ғана кішкентай көрер-
менге  тарту етеді. Содан 
болар жыл өткен сайын ба-
лалардың қызығушылығы 
артып, кө рер мен қарасы кө-
бейіп келеді.

Ұлттың рухани қажет-
тілігін өтеп отырған шығар-
машылық ұжымның алға 
қойған бағыт-бағдары ай-
қын. Ал, ата-аналар қуыр-
шақ тобының  қуыршақ 
театрына айналып, зәулім 
ғимаратта орналасқанын 
қалайды. Сонда кенжелеп 
келе жатқан өнердің өркені 
жайылар еді. Бұл – көптің 
көкейіндегі ой. Біз де өз 
кезегімізде, «Нартай бүл-
діршіндерінің» қуыршақ 
театрына айналып, жоғары 
деңгейге жеткенін қаладық. 
Себебі, ұлттың болашағы 
жас ұрпақ болса, олардың 
тәрбиесі бәрінен маңызды.

Қуыршақтар 
сөйлейді

ӨНЕР

Байрақты бәсекеде жер-
лесіміз, Қызылорда облыстық 
жоғары спорт шеберлігі мек-
тебінің спортшысы Айзада 
Мүптілда +87 кг салмақ дәреже-
сінде өнер көрсетіп, қосса йыс 
нәтижесінде 269 кг бағынды-
рып (118+151), Азия чемпиона-
тының қола жүлдегері атанды.

Айзада Мүптілда 1998 
жылы 23 сәуірде Шиелі ауда-
нында  дүниеге келген. Ауыр 
атлетикадан әйелдер арасында 
өткен Қазақстан чемпионаты-
ның бірнеше дүркін жеңімпазы. 
Халықаралық дәрежедегі спорт 
шебері.

Турнир қорытындысы бо-
йынша Қазақстан ерлер коман-
дасы бірінші, әйелдер коман-
дасы төртінші орын иеленді. 
Қазақстан командасы жалпы 
саны 1 алтын, 3 күміс және 3 
қола медаль жеңіп алды. Арли 
Чонтей Азия чем пионы атан-
са, Абылай Әуелханов, Кари-
на Кузганбаева және Нұрғи-
са Әділетұлы күмісті қанағат 
тұтты. Ал Екатерина Быкова, 
Айзада Мүптілда және Артем 
Антропов қола жүлдегерлер қа-
тарында.

«СБ» ақпарат

Айзада – Азия 
чемпионатының жүлдегері

15-25 сәуір ара-
лығында Өзбекстан-
ның бас шаһары –  
Ташкентте ауыр ат-
летикадан ерлер мен 
әйелдер арасындағы 
Азия чемпионатының 
жалауы желбіреді. Ай-
тулы додада еліміздің 
17 зілтеміршісі өнер 
көрсетті.

"Бәйгеқұм" демалыс аймағы 
да – көпшіліктің көңілі қалайтын 
орын. 2017 жылдан бері мұнда 10 
жеке кәсіпкер демалыс орында-
рын ашып, қызмет түрлерін ұсы-
нып отыр. Айталық, 4 катер, 28 
әртүрлі маркалы қайық және 22 
шағын катамаранды жалға беру 
арқылы демалушыларға ақылы 
қызмет көрсетіледі. Демалыс үйі, 
сауда-саттық тиімді ұйымдасты-
рылған. Бүгінде "Ханқожа" көлін 
жағалай орналасқан 56 демалыс 
орны бар. Оның ішінде 17 отба-
сы көлден  балық аулаумен айна-
лысып, кәсіптерін жолға қойған. 
Бұл жұмыстар ауыл тұрғындары-
ның 2,5 процентінің тұрақты жұ-
мыспен қамтылуына ықпал етсе, 
сол сияқты, жергілікті өзін-өзі 
басқаруды қаржыландыру, өңір-
лерді дамыту жобаларын қамтып 
отыр. Жоғарыда айтып өткеніміз-
дей, қазір карантин талаптарына 
сәйкес аталған демалыс орында-
ры уақытша жұмысын тоқтатып 
тұр.

Иә, осы ретте бір мәселеге 
назар аударайық, Ол не десеңіз, 
әлгі айтқан демалыс аймақта-
ры тек ересек адамдарға қызмет 
көрсетеді. Оның өзі 800 мыңнан 
астам өңір тұрғыны үшін аздық 
ететіні айтпасақ та түсінікті. Ал 
балалар мен жасөспірімдер үшін 
жылда  қала, аудан сыртындағы  
9 лагерь ұйымдастырылады, оның 
6-ы жыл бойы жұмыс жасайтын 
лагерьлер. Жылдың басқа мезгіл-
дерінде жасөспірімдер тек қала-
дағы кинотеатрлардың, одан қал-
ды, қалалық парктің  қызметіне 
жүгінеді. 

Сөзіміздің ұзын-ырғасын тү-
сінген болсаңыздар, біздің айт-

пағымыз: аймағымызда ұлттық 
нақышқа сай ақбоз үй тігіп, ай-
ран-сүт, қымыз-шұбатын ұсынып, 
адамдар қалауынша ат үстінде 
сейіл құратын арнайы демалыс 
орнының жоқтығы. Жердің жайы, 
елдің тұрмыс-салты соншалықты 
ыңғайлы болғанымен, экоту-
ризмді дамытуға әлі де жете мән 
берілмей келеді. Орайы келгенде 
айта кетейік, жерлесіміз, сенатор 
Н.Жүсіп қазақ халқының ежелден 
бергі өмір сүру дағдысында атқа 
мінудің маңызы ерекше екенін 
айтып, осы бағыттағы тәрбиелік 
шараларды арттыру жайында бас-
тама көтерген болатын. Бұл бас-
таманы бұқара түгел қолдады. 
Шындығында, бұл – қарапайым 
тұрғындардың да қалауы. Мәсе-
лен, қала тұрғыны Абзал Жәнібек:

– Әдетте ойлана бермей-
ді екенбіз, кешегі қиын-қыстау 
уақытта өзіміз де, балаларымыз 
да үйден шықпай қалғанда, "Шір-
кін, таза ауада, (көлікті тастап), 
атқа мініп, бала-шағамызбен бір-
ге демалатын жер болса ғой" деп 
армандаған едік. Сонда ғана бізде 
ондай демалыс орындарының жоқ 
екенін біліп, қынжылғанымыз 
рас. Иә, ауыл баласы үшін атқа 
міну таңсық емес шығар, әйт се 
де қалада өскен, көпқабатты үй-
ден ұзап шықпаған бала үшін бұл 
өте қажет. Ең бастысы, – денсау-
лыққа пайдасы зор. "Жамбы ату", 
"Теңге алу" сияқты ойындар ұй-
ымдастырылса, сонымен қатар, 
ұлттық тағамдардан дәм татып, 
салт-дәстүр, әдет-ғұрып, қолөнер 
жайында танымын кеңейтетін 
болса, керемет емес пе?! – дей-
ді. Әрине, керемет! Алайда, бұл 
бағытта білек сыбанып, белсеніп 
тұрған кәсіпкерлер жоқ сияқты. 

Сауалымызға жауап алу үшін об-
лыстық кәсіпкерлік және туризм 
басқармасының туризмді дамыту 
бөлімінің басшысы Біржан Бай-
қожаевқа жолыққан едік. 

– Бүгінде  облыста  заңды  түр-
де 10 турагент, 2 туроператор қыз-
мет көрсетеді. Олардың қызметі 
туралы айтар болсақ, туропера-
торлар туризм бағытындағы жо-
баны өзі жасақтап, турагенттерге 
сатады. Ал турагенттер жүзеге 
асырады. Екі туроператордың бірі 
ішкі, екіншісі сыртқы туризммен 
айналысады. Сырт қы туризмнің 
жұмысы көп жылдан бері жүйе-
леніп, қалыптасқан. Шет елдерге 
демалыс сапарларын жүзеге асы-
рып келеді. Біздің мақсатымыз – 
жалпы республика көлемінде ішкі 
туризмді қалыптастыру.

Негізінде түрлі жобалар ұсы-
нылады. Олардың ішінен қолдау-
ға лайық жобалар қаржылан-
дырылып жатады. Дегенмен, 
этноауыл бағытында демалыс 
орнын ашуға байланысты нақты 
жобалар қабылданған жоқ. Егер 
ондай бастама болса, қолдау таба-

тынына сенемін. Өзіміздің тара-
пымыздан этноауылдар жасақтау 
жөнінде өңірдегі кәсіпкерлерге 
ұсыныстар айтып келеміз. Әйт-
се де, әзір қолға алынбай отыр. 
Дегенмен, өзге облыстармен өза-
ра келісім арқылы тұрақты түр-
де туристік сапарлар ұйымдас-
тырылып тұрады. Биылға да 
жоспарланған бірнеше шаралар 
бар. Мысалы, аймақтың қолө-
нершілер көрмесін ұйымдасты-
ру, мектеп оқушыларын жылына 
бірнеше рет Байқоңыр ғарыш ай-
лағына туристік сапарларға апа-
ру, аймақтың туристік әлеуетін 
танытатын бейнетүсірілімдер жа-
сау, тағы басқа жұмыстар кезегін 
күтіп тұр,– дейді ол.

Бұл орайда кәсіпкерлік мақ-
сатта жалға берілген жерлердің 
экологиялық, санитарлық тұрғы-
да сақталуы жауапты орындар 
тарапынан қаншалықты қадағала-
нып отыратыны жайлы да сұраған 
едік. 

– Осы күнге дейін қолданыста 
болған заңда жерді 49 жылға дейін 
жалға беру қарастырылған, деген-
мен бізде ондай ұзақ мерзімге жер 
берілген емес. Сондықтан кәсіп 
иесі жалға алынған жерді мақ-
сатқа сай пайдаланбаған жағдай-
да келісім бұзылып, қайтарып 
алынады, – дейді Б.Байқожаев.

Тоқсан ауыз сөздің тобықтай 
түйіні – қазіргідей ұлттық құн-
дылықтарымыздың, ата дәстүр, 
ана тіліміздің,  тарихи танымы-
мыздың "жаһандану соққысына" 
ұшыраған уақытында жас ұр-
пақтың рухани тәрбиесіне терең 
мән берілуі керек сияқты. Бұл 
орайда этноауыл келбетіндегі де-
малыс орындарын көбірек аша-
тын болсақ, ол кәсіптің табысты 
боларына күмән жоқ. Иә, аймақта 
экотуризмді дамытуға еш кедергі 
жоқ, тек ынта, ықылас, жаңашыл 
көзқарас қажет. 

Балалық шақта үлкендерден ертегі естіп, 
құлағымызға құйып өстік. Бірі халық ертегісі 
болса, енді бірі – ойдан құралған шағын ертегілер. 
Зейін қойып тыңдағаннан болар, көпке дейін 
әсерінен шыға алмай жүретінбіз. Тіпті, кейіпкер-
леріне еліктеп, Желаяқ, Көлтаусар, Ертөстік, күн 
астындағы Күнекей болдық. Ержүрек батырлар 
туралы ертегіні естіген бала қолына ағаш шоқпа-
рын, астына шыбық атын ерттеп мініп, көк шаңды 
аспанға көтеретін.

Сара АДАЙБАЕВА,
«Сыр бойы»Sb

Экотуризмді дамытуға не кедергі?

1-бет

17 сәуірде ерлер арасында 
ойыншылар сынға түсіп, қоры-
тынды бойынша бірінші орынды 
Қызылорда қаласынан Сү йіндік 
Мәнтай жеңіп алды. Ал екінші 
және үшінші жүлдені Мұқтар 
Сейтқасым мен Қазалы ауда-
нынан келген Рамазан Оразалы 
өзара бөлісті.

18 сәуірде өткен қыздар ара-
сындағы жарыста Арал ауда-
нынан келген Әйгерім Ідірісова 
топ жарды. Сондай-ақ қызылор-
далық Аружан Оразбай жүлделі 
екінші орыннан көрінсе, Қазалы 

ауданының спортшысы Фариза 
Махамбетжанова үшінші орынға 
тұрақтады. 

Айта кету керек, алдағы 
уақытта «Қызылорда облысының 
үстел теннисі федерация сы» ҚБ 
бірнеше рейтингілік және іріктеу 
турнирлерін өткізуді жоспарлап 
отыр.

Болат БАКУОВ,
И.Әбдікәрімов атындағы 

Қызылорда 
аграрлық-техникалық 

жоғары колледжінің дене 
тәрбиесі оқытушысы

Ашық біріншілік аяқталды

SERGEK

Облыстық спорт және дене шынықтыру басқармасының 
қолдауымен Тәуелсіздіктің 30 жылдығына орай үстел теннисі-
нен  ашық біріншілік өткен болатын. Са йыста ер және қыз-
дардан құралған ойыншылар додаға түсті. 


